
ROMANA

CANONIZATIONISBeati VINCENTI! BALLOTTI
CONFESSORIS

FUNDATORIS SOCIETATIS APOSTOLATUS CATHOLICI

SUPPLEX LIBELLUS

SUPER DUBIO

An, stante duorum miraculorum adprobatione, post indultam eidem 
Beato ab Apostolica Sede venerationem, Tuto procedi possit 
ad solemnem eiusdem Beati Canonizationem.

Beatissime Pater,

1. — Litterae Apostolicae quibus Antecessor Tuus, Pius PP. 
XII fel. ree., die 22 januarii 1950, Altarium honores Vincentio Pal­
loni, huius Almae Urbis filio et apostolo concessit, his praeclaris­
simis verbis novensilis Beati laudes extollunt: « Ineffabilis et aman­
tissima Dei benignitas vere apparuit eo quod licet Romanae et Ca­
tholicae Ecclesiae Episcopo in rutilans Beatorum agmen primum re­
ferre tam praeclarum virum apostolicum, qui, magis quam terrena 
patria, Nobiscum communi, fidei sinceritate, caritatis ardore, om- 
niumque animarum iuvandarum flagrantissimo studio vere et recte 
Romanus fuit, cuique laudi summe erat potius quam antiquis pro 
Christo et Ecclesia facere et pati fortia. Ipse enim Summi et Aeter­
ni Sacerdotis Jesu, qui quodammodo in suo Vicario Romanus esse 
voluit, assecla fuit et minister, omnibus fidelibus omni tempore in 
exemplum adducendum cuiusque nomen et gesta Nosmet Ipsi a pri­
ma iuventute a parentibus et praeceptoribus comperimus vene­
rabundi ».



2 Supplex Libellus

2. — Et merito, quia Beatus ita se totum ad apostolicum mini­
sterium exercendum devovit ut, eximios inter operarios quos provi- 
dentissimus Deus, hac nostra aetate, ad mysticum Ecclesiae suae 
agrum excolendum misit, sit connumerandus. Ille enim loto vitae 
suae cursu hoc unum ardenter concupivit et fecit, in omnibus nem­
pe apostolatus operibus vires consumere « ad infinitam Dei gloriam, 
ad destruendum peccatum, ad salvandas animas ».

Caritate Christi compulsus, Romam, ab exordio vitae suae sa­
cerdotalis ad mortem usque ita omnibus apostolatus et caritatis ope­
ribus illustravit, ut uno ore alter huius Almae Urbis Philippus Ne- 
rius appellari meruerit.

Anno 1835 Societatem Apostolatus Catholici fundavit cuius fi­
nis est: « augmentum, defensio et propagatio caritatis et fidei ca­
tholicae, sub speciali protectione Immaculatae Dei Matris, Aposto­
lorum Reginae, sub Summi Pontificis omnimoda dependentia »; quae 
Societas, per universum orbem catholicum hodie diffusa, in exequen- 
dis Fundatoris mandatis tota incumbit. Studium vero eius in adsci- 
scendis laicis ad apostolatus universalis officia sub cleri regimine, 
adeo evasit peculiare ut iure a Summo Pontifice Pio XI providus et 
praetiosus Actionis Catholicae Antesignanus sit appellatus.

Item anno 1836 solemne illud Dominicae Epiphaniae Octiduum 
instituit, in quo unitas et universitas Catholicae Ecclesiae quotannis 
celebratur et a Deo imploratur. Tandem, anno 1843 Sorores ab 
Apostolato Catholico etiam condidit, quibus curam Domorum a Ca­
ritate in alendis et educandis puellis tradidit.

Vir Dei, caritatis ardore exaestuans, vitam suam obtulit ad re­
parationem malorum quae tunc temporis Ecclesiae eiusque Capiti 
ab hostibus inferebantur. Apostolico vitae certamine strenue ergo 
confecto, plenus meritis ac laboribus fractus, persedulus vineae Do­
mini operarius ad immarcescibilem gloriae coronam evolavit Romae, 
die 22 januarii anno 1850, quinquagesimum quintum annum aeta­
tis agens.

3. — Fama sanctitatis qua tantus vir adhuc vivens fruebatur, 
post eius mortem adeo succrevit et innumeris signis est confirmata, 
ut de eius glorificatione inde ab anno 1852 Alma in hac Urbe per 
Processum Ordinarium agi coeperit.

Processu Apostolico expleto, heroicis illius Virtutibus miraculis­
que eius intercessione a Deo patratis rite probatis, nobilissimam 
hanc Causam feliciter concluserunt superius recordatae Litterae

Apostolicae quae Vincentium Ballotti inter Beatos inscribendum es­
se mandarunt.

4. — Novis, deinde, per intercessionem Beati a Deo patratis 
miraculis ac rite super duobus instituta et expleta discussione, die 
6 aprilis curr. anni publicatum est Decretum, quo Sanctitas Tua, 
benigne decernere dignata est: constare de duobus miraculis, Bea­
to Vincentia Ballotti Confessore intercedente, scilicet de primo: 
instantaneae perfectaeque sanationis agricolae Angeli Balzarani a 
pustula carbunculosa, cum gravi toxihaemia coniuncta, et de alte­
ro: instantaneae perfectaeque sanationis Rev.mi P. Adalberti Tu- 
rowski a gravissima syndrome toxi-infectiva post-operatoria acuta, 
cum insufficientia cordis coniuncta.

Binis hisce miraculis adprobatis, ut faustus ille tandem luce­
scat dies, quo Beatus Vincentius Ballotti Albo Sanctorum adscri- 
batur, unum modo adhuc remanet, ut, inerrabili Tuo Oraculo, Bea­
tissime Bater, novo Decreto decernas TUTO procedi posse ad solem- 
nem eiusdem Beati Canonizationem.

5. — Hoc confidenter exoptant omnes Societatis Apostolatus 
Catholici Sodales omnesque Sorores, Alma haec Urbs cuius Vin­
centius filius fuit et apostolus, agmina Actionis Catholicae cuius 
ipse Antesignanus appellatur, necnon omnes Christifideles ubique 
terrarum commorantes, quorum votis enixas adiungit preces Bev.mus 
D. Joseph Ranocchini, huius Causae studiosissimus Bostulator.

Hisce votis, ad Tuos Bedes provoluti, Tuam Apostolicam Be­
nedictionem propitiamque sententiam implorantes, nostra humil­
lima ex animo addimus.

Quare etc.

Romae, die 10 Aprilis 1962.

I. B. Ferrata, S. Cons. Adv.
F. Bersani, Proc.

ITab. nu. 1046 r - 344 cl
Rrtmtte, dw 14 aprilis a. 1&62

REVISA
Nicolaus Ferraro. S. R. C. Adsessor

Fidei Sub-Promotor Generalis

LITTERAE APOSTOLICAE

PIUS PP. XII

AD PERPETUAM REI MEMORIAM

Ineffabilis et amantissima Dei benignitas vere apparuit eo quod 
licet Romanae et Catholicae Ecclesiae Episcopo in rutilans Beato­
rum agmen primum referre tam praeclarum virum apostolicum, qui, 
magis quam terrena patria, Nobiscum communi, fidei sinceritate, 
caritatis ardore, omniumque animarum iuvandarum flagrantissimo 
studio vere et recte Romanus fuit, cuique laudi summae erat potius 
quam antiquis pro Christo et Ecclesia facere ac pati fortia. Ipse 
enim Summi et Aeterni Sacerdotis lesu, qui quodammodo in suo 
Vicario Romanus esse voluit, assecla fuit et minister, omnibus fide­
libus omni tempore in exemplum adducendus, cuiusque nomen et 
gesta Nosmet Ipsi a prima iuventute a parentibus et praeceptoribus 
comperimus venerabundi. Nec minus Nobis Divinae Bonitatis arri­
sit humanitas, cum Ven. Servi Dei Vincentii Ballotti sollemnia Bea- 
tificationis liceat celebrari in ipso initio Sancti et Universalis lubi- 
laei, quod promulgantes, omnium hominum ad caelestis Patris do­
mum et ad hanc Petri Sedem, imum securitatis perfugium, reditum, 
atque humani generis peccatorum plenissimam remissionem iterum

atque iterum sumus auspicati. Et revera videtur Nobis ipse Vene­
rabilis Sacerdos, cuius piissimae mortis hoc ipso die saecularis agi­
tur memoria, verbo et exemplo, nunc magis quam cum viveret, in­
ter praedicatores et poenitentiarios Sancti lubilaei primas partes ha­
bere, omnes cuiusvis aetatis, condicionis, generis homines ad hanc 
Almam Urbem, Christianorum communem patriam, impensius quam 
Nosmet Ipsi vocare et in Portam Sanctam quasi in ianuam compel­
lere Paradisi. Haec fuit enim firmissima voluntas et constans stu­
dium Venerabilis Servi Dei Vincentii Pallotti, « Romani Cleri » — 
quem diximus — « decus et ornamentum ». In ipsa media Urbe na­
tus est a Petro Paulo, domo S. Georgii Cassiae, in dioecesi Nursina, 
et a Maria Magdalena De Rossi Romana, tertius e decem filiis, 
quibus Deus benedixit christianas nuptias horum coniugum, in ex­
emplum merito proferendorum, quibus non deerat nec generis no­
bilitas nec copia rei familiaris. Postridie in Basilica Paoreciali S. Lau­
rentii in Damaso baptizato, tria puerulo indita sunt nomina quae 
vere fuerunt omina laeta: Vincentius, Aloisius, Franciscus. Victu­
rus enim Noster erat mundum et eius principem diabolum, et Vin­
centium a Paulo praesertim, christianae caritatis heroèm, pressius 
imitaturus: Angelicum iuvenem puritatis laude aequaturus, Fran- 
ciscum pauperem et humilem sibi in exemplum propositurus erat. 
A parentibus, quorum ipse, cum alter post alterum ad superos evo- 
lasset, amplissimum elogium fecit, in viam salutis deductus est et 
ad omne opus bonum instructus, ita ut brevi tempore, indolem sor­
titus bonam, praecipuas virtutes exercere coeperit. In deliciis enim- 
vero habuit, magis quam suae aetatis iocis et nugis vacare, frequen­
tes et fervidissimas preces effundere, sive domi sive in variis Urbis 
templis, praesertim S. Mariae « in Vallicella », ad Sepulchrum S. 
Philippi Nerii, cuius vestigia tam prope erat pressurus. Ad Sacram 
Synaxim frequentius quam tunc communis mos erat, et studio ar- 
dentiore quam aetas ferebat, accedere consuevit, et Beatissimam 
Virginem Mariam, cuius Immaculatam Conceptionem, ante dogma­
tis definitionem, piissima genitrice suadente, colere coepit, cuiusque 
Imaginem a « Divino Amore » secum erat semper et ubique latu­
rus, ardentissimo amore diligebat, ita ut, serius, iam Sacerdotio auc­
tus, cum Ea mysticas nuptias, Divino afflante Spiritu, celebrare 
non dubitarit. Tenera et omni culpa vacua membra flagellis caedere, 
aliisque poenis affligere mox didicit et carnis desideria forti animo 
cohibere. Quae omnia tam eximio adolescenti maximam aestimatio­
nem et amorem peculiarem comparaventur. A natura, ut ferunt non-

nulli eius vitae scriptores, sortitum fortem et acrem animum, divinae 
gratiae motibus oboediens, mansuetudine et humilitate temperavit, 
constans tamen iugiter in proposito et fortis in adversitatibus persi­
stens. In Clericorum Regularium a Scholis Piis, ad S. Pantaleonis, pri­
mo in disciplinam traditus, licet condiscipulos omnes virtute, caritate 
praesertim in pauperes, facile superaret, tamen ingenio ipsis multo erat 
inferior. Praeceptoribus et matre hortantibus, per novem dies Divino 
Spiritu enixe invocato, lumen, quasi e coelo delapsum, piissimi ado­
lescentis penetravit intellectum et ita illustravit ut postea in Roma­
no Sapientiae Archigymnasio humanitatis studiis atque litterarum 
semper excelleret, maximam consecutus laudem multaque sortitus 
praemia. Quae de lesti adolescente in Nazarethana domo degente 
dicit Evangelium : Ipsum nempe crevisse « aetate, doctrina et gra­
tia apud Deum et homines », in Vincentium vere transferri possunt. 
Sed iam tunc in eo apparebat peculiaris animi quaedam ingenita 
natura ad apostolatum, nam, quum, aestivo tempore una cum fa­
milia, feriandi causa, Tusculum se contulisset, ibi in deliciis habe­
bat pueros et adolescentes, ruricolas praesertim et pauperes, ad se 
vocatos, ad Mariale Rosarium recitandum piasque laudes concinen­
das invitare eosque catechesim docere, munusculis cibis, quibus 
ipse abstinebat, donare aliisque exemplis caritatis et humilitatis, 
si aetatem spectes, verae heroicae, illos instituere. Merito de hoc 
Servo Dei verba Isaiae Prophetae, quae refert S. Matthaeus Evan­
gelista, dici etiam possunt : « Ecce puer meus, quem elegi, dilectus 
meus, in quo bene complacuit animae meae » (Is. 3, 17; Matth. 12, 
18). Cum floreret et flagraret inventus, florebat et flagrabat anima 
Deo tam dilecta. Oh suam erga S. Franciscum Assisiensem, cuius 
etiam nomen gerebat, peculiarem devotionem, forsan a patre, qui 
ex seraphica Umbriae regione Romam venerat, veluti familiae he­
reditate acceptam, quindecim annos natus, inter Sodales Capulatos 
cooptari cupiebat; at, valetudinis causa prohibitus, clero saeculari 
nomen dedit, ecclesiasticum habitum induens. Studiorum curriculo 
magna cum laude exacto et Sacrae Theologiae ac Philosophiae Doc- 
tor renuntiatus, simulque « Magister » linguae Graecae electus, ne 
scientia, qua pollebat, virtuti esset detrimento, humilitati exercen­
dae mirifice studuit, exclamans: « Destruatur tota vita mea et Vita 
Christi sit vita mea! ». Anno MDCCCXVIII Sacerdotio tandem, ut 
ardentissime optaverat, auctus, postridie, in festo Augustissimae 
Trinitatis, Tusculi, in ecclesia SS.mo Nomini lesu dicata, propin­
quis, amicis, iuvenibus praesertim gestientibus, primum Sacrum fe-

atque iterum sumus auspicati. Et revera videtur Nobis ipse Vene­
rabilis Sacerdos, cuius piissimae mortis hoc ipso die saecularis agi­
tur memoria, verbo et exemplo, nunc magis quam cum viveret, in­
ter praedicatores et poeni tentiarios Sancti lubilaei primas partes ha­
bere, omnes cuiusvis aetatis, condicionis, generis homines ad hanc 
Almam Urbem, Christianorum communem patriam, impensius quam 
Nosmet Ipsi vocare et in Portam Sanctam quasi in ianuam compel­
lere Paradisi. Haec fuit enim firmissima voluntas et constans stu­
dium Venerabilis Servi Dei Vincentii Pallotti, « Romani Cleri » — 
quem diximus — « decus et ornamentum ». In ipsa media Urbe na­
tus est a Petro Paulo, domo S. Georgii Cassiae, in dioecesi Nursina, 
et a Maria Magdalena De Rossi Romana, tertius e decem filiis, 
quibus Deus benedixit christianas nuptias horum coniugum, in ex­
emplum merito proferendorum, quibus non deerat nec generis no­
bilitas nec copia rei familiaris. Postridie in Basilica Paoreciali S. Lau­
rentii in Damaso baptizato, tria puerulo indita sunt nomina quae 
vere fuerunt omina laeta: Vincendus, Aloisius, Franciscus. Victu­
rus enim Noster erat mundum et eius principem diabolum, et Vin­
centium a Paulo praesertim, christianae caritatis heroèm, pressius 
imitaturus: Angelicum iuvenem puritatis laude aequaturus, Fran- 
ciscum pauperem et humilem sibi in exemplum propositurus erat. 
A parentibus, quorum ipse, cum alter post alterum ad superos evo- 
lasset, amplissimum elogium fecit, in viam salutis deductus est et 
ad omne opus bonum instructus, ita ut brevi tempore, indolem sor­
titus bonam, praecipuas virtutes exercere coeperit. In deliciis enim- 
vero habuit, magis quam suae aetatis iocis et nugis vacare, frequen­
tes et fervidissimas preces effundere, sive domi sive in variis Urbis 
templis, praesertim S. Mariae « in Vallicella », ad Sepulchrum S. 
Philippi Nerii, cuius vestigia tam prope erat pressurus. Ad Sacram 
Synaxim frequentius quam tunc communis mos erat, et studio ar- 
dentiore quam aetas ferebat, accedere consuevit, et Beatissimam 
Virginem Mariam, cuius Immaculatam Conceptionem, ante dogma­
tis definitionem, piissima genitrice suadente, colere coepit, cuiusque 
Imaginem a « Divino Amore » secum erat semper et ubique latu­
rus, ardentissimo amore diligebat, ita ut, serius, iam Sacerdotio auc­
tus, cum Ea mysticas nuptias, Divino afflante Spiritu, celebrare 
non dubitarit. Tenera et omni culpa vacua membra flagellis caedere, 
aliisque poenis affligere mox didicit et carnis desideria forti animo 
cohibere. Quae omnia tam eximio adolescenti maximam aestimatio­
nem et amorem peculiarem comparaventur. A natura, ut ferunt non-

nulli eius vitae scriptores, sortitum fortem et acrem animum, divinae 
gratiae motibus oboediens, mansuetudine et humilitate temperavit, 
constans tamen iugiter in proposito et fortis in adversitatibus persi­
stens. In Clericorum Regularium a Scholis Piis, ad S. Pantaleonis, pri­
mo in disciplinam traditus, licet condiscipulos omnes virtute, caritate 
praesertim in pauperes, facile superaret, tamen ingenio ipsis multo erat 
inferior. Praeceptoribus et matre hortantibus, per novem dies Divino 
Spiritu enixe invocato, lumen, quasi e coelo delapsum, piissimi ado­
lescentis penetravit intellectum et ita illustravit ut postea in Roma­
no Sapientiae Archigymnasio humanitatis studiis atque litterarum 
semper excelleret, maximam consecutus laudem multaque sortitus 
praemia. Quae de lesu adolescente in Nazarethana domo degente 
dicit Evangelium : Ipsum nempe crevisse « aetate, doctrina et gra­
tia apud Deum et homines », in Vincentium vere transferri possunt. 
Sed iam tunc in eo apparebat peculiaris animi quaedam ingenita 
natura ad apostolatum, nam, quum, aestivo tempore una cum fa­
milia, feriandi causa, Tusculum se contulisset, ibi in deliciis habe­
bat pueros et adolescentes, ruricolas praesertim et pauperes, ad se 
vocatos, ad Mariale Rosarium recitandum piasque laudes concinen­
das invitare eosque catechesim docere, munusculis cibis, quibus 
ipse abstinebat, donare aliisque exemplis caritatis et humilitatis, 
si aetatem spectes, verae heroicae, illos instituere. Merito de hoc 
Servo Dei verba Isaiae Prophetae, quae refert S. Matthaeus Evan­
gelista, dici etiam possunt : « Ecce puer meus, quem elegi, dilectus 
meus, in quo bene complacuit animae meae » (Is. 3, 17; Matth. 12, 
18). Cum floreret et flagraret inventus, florebat et flagrabat anima 
Deo tam dilecta. Ob suam erga S. Franciscum Assisiensem, cuius 
etiam nomen gerebat, peculiarem devotionem, forsan a patre, qui 
ex seraphica Umbriae regione Romam venerat, veluti familiae he­
reditate acceptam, quindecim annos natus, inter Sodales Capulatos 
cooptari cupiebat; at, valetudinis causa prohibitus, clero saeculari 
nomen dedit, ecclesiasticum habitum induens. Studiorum curriculo 
magna cum laude exacto et Sacrae Theologiae ac Philosophiae Doc- 
tor renuntiatus, simulque « Magister » linguae Graecae electus, ne 
scientia, qua pollebat, virtuti esset detrimento, humilitati exercen­
dae mirifice studuit, exclamans: «Destruatur tota vita mea et Vita 
Christi sit vita mea! ». Anno MDCCCXVIII Sacerdotio tandem, ut 
ardentissime optaverat, auctus, postridie, in festo Augustissimae 
Trinitatis, Tusculi, in ecclesia SS.mo Nomini lesu dicata, propin­
quis, amicis, juvenibus praesertim gestientibus, primum Sacrum fe-

cit. Romam reversus, maiore in dies erga Deum et proximum cari­
tate flagrans, Beato Caspari Del Bufalo, verbi Dei praeconi quam 
maxime studioso, socium se adiunxit ad Christifidelium erga Pre­
tiosissimum Sanguinem Domini Nostri Icsu Christi pietatem exci­
tandam. Nullus fuit hominum coetus, cui studio et industria hic 
vere mirabilis Dei administer salutiferam operam suam non prae­
stiterit: adolescentes studio dediti, e quorum numero fuerat, scili­
cet qui ad S. Mariae v. « dei Pianto » convenire solebant; iuvenes 
operarii et artifices quibus vespertinas scholas patere voluit, ut 
christianam pernoscerent doctrinam simulque preces effunderent; 
nobiles et milites quorum, in sacro recessu collectorum, in sacello 
Janiculi montis, spiritualia quae dicuntur exercitia, saepe modera­
tus est; pueri et adolescentes pauperes et omni ope destituti, quos, 
munificentia Leonis XII, Decessoris Nostri, fel. ree., ad Thermas 
Diocletianas congregatos, agricultura in agro Romano, novis invec­
tis conformi artibus, instituendos curavit; egeni et senio confecti, 
qui in hospitio, a S. Galla nuncupato, gratuito excipiebantur et ale­
bantur. Aegrotos in nosocomiis, praesertim a S. Spiritu, et in domi­
bus degentes, assidue visitavit; custodia detentis et capite multatis 
praesto fuit; puellis periclitantibus asylum aperuit; perditas ad bo­
nam frugem revocavit, iuvenes in sortem Domini vocatos, praeser­
tim qua Magister pietatis in Nostro Pontificio Seminario Romano, 
nec non a confessionibus Collegiorum Urbani de Propaganda Fide, 
Scotorum, Hibernorum, Graecorum et Anglorum, in viam perfectio­
nis induxit et apostolico suo studio in animarum salutem prove­
hendam imbuit. Haec Ven. Servi Dei vere mirabilis industria et 
navitas; haec maxima et indefessa sollicitudo de aeterna salute 
omnium hominum omnimode procuranda, illum aptissimum Di­
vinae Providentiae instrumentum effecerunt ad Opus instituen­
dum, quod Vincentii Ballotti proprium et peculiare signum futu­
rum erat: nempe Societas Apostolatus Catholici, etiam Pia Socie­
tas Missionis per aliquot annos vocata, quae tribus constat ordini­
bus, Sacerdotum et Fratrum Coadiutorum, Sororum, quibus domo- 
rum a caritate regimen committitur, laicorum denique utriusque se­
xus, qui data opera aut saltem precibus ad propositum Societatis 
assequendum auxilium praestant et qui veluti Tertiarii nonnullo­
rum Ordinum Religiosorum sunt habendi. Haec Societas anno 
MDCCCXXXV instituta « ad infinitam Dei gloriam, ad destruen­
dum peccatum, ad salvandas animas », ut verbis ipsius fundatoris 
utamur, Immaculatam Dei Matrem, Apostolorum Reginam, tam-



Litterae Apostolicae 5

quam peculiarem caelestem patronam invocat, Romano Pontifici 
perfectissimam oboedientiam profitetur et augmentum, tutelam et 
propagationem catholicae Fidei et caritatis sibi proponit. Eadem 
Societas, Deo favente, inter magnas difficultates et plurimas im­
pugnationes tot et talia suscepit incrementa ut brevi tempore per 
universum orbem catholicum se diffunderet et hodie vigeat et flo­
reat ubique, fructus afferens uberrimos. In plurimis vero ex « laico- 
rum ordine ad adiutricem Ecclesiasticae Hierarchiae praestandam 
operam advocandis rectisque normis componendis », sicut dixit 
Decessor Noster ree. mem. Pius Pp. XI et Nos nuper scribere non 
dubitavimus, « Actionis Catholicae », quae nunc dicitur, quasi mi­
les antesignanus vere et proprie habendus est. Cuius Societatis 
naturam et propositum Vincentius Pallotti quodammodo voluit in 
perpetuum patefieri per sollemne Dominicae Epiphaniae Octiduum, 
quod anno MDCCCXXXVI in Templo S. Andreae vulgo « della 
Valle » hac Alma in Urbe instituit et quo perdurante per Verbi 
Dei in omnibus fere linguis praedicationem atque Divini Sacrificii 
sive latina sive orientali liturgia quotidianam celebrationem, a Pur­
puratis Ecclesiae Patribus, Sacrorum Antistibus, Religiosis cuius 
que Ordinis Sodalibus, Alumnis Seminariorum et Collegiorum Ur­
bis, unitas et universitas Catholicae Ecclesiae quotannis celebratur 
et a Deo imploratur. Huic Apostolicae Sedi, iniquissimis temporibus, 
quibus eiusdem sacra iura laedebantur, libertas negabatur, officia 
impediebantur, addictissimus fuit. De Decessore Nostro immortalis 
memoriae Pio VII, in vincula coniecto et in exsilium inique pulso, 
etsi adolescens, doluit quam maxime. Leoni XII, Gregorio XVI, Pio 
IX, qui salutari et validissima eius opera in rebus etiam difficilli­
mis usi sunt, carissimus fuit, pro exaltatione Sanctae Ecclesiae et 
Christi Vicarii incolumitate et triumpho fervidissimas preces ef­
fundes et sanctissimam atque meritis plenam vitam Deo offerens. 
Prophetiae et spirituum discretionis dono locuples factus, animas 
quamplurimas ad christianae perfectionis fastigium duxit, multaque, 
etiam dum viveret, feruntur eius intercessione patrata prodigia. 
Laboribus fractus et potius caritatis ardore quam morbo consump­
tus, ad SS.mi Salvatoris in Unda, in paupere domo in qua tamen 
Societatis suae solida fundamenta iecerat, piissime obiit pervespe­
ri dic vigesima secunda mensis lanuarii, anno MDCCCL. Demor­
tui corpus, post triduum, quo perdurante Romanorum civium omne 
genus turba, mocrens, orans et venerabunda, plurima illuc con­
venerat, in humili sepulcro, intra ambitum dictae Ecclesiae,

Servi Dei Vincentii Ballotti beatificationem. Quae cum ita sint, pre­
cibus permoti plurimorum S. R. E. Purpuratorum Patrum et Episco­
porum, necnon, in primis, Moderatorum eorumque omnium qui sa­
lutiferae Societati Apostolatus Catholici addicti sunt, ut huic Al­
mae Urbi Nostrae, quae tot cives suos inter coelites adnumerat et 
veneratur, novum proponamus christianarum et sacerdotalium vir­
iti tum praeclarissimum exemplar, novumque tribuamus caelestem, 
amantissimum tutorem, auctoritate Nostra apostolica, concedimus 
ut idem Venerabilis Vincentius Pallotti, presbyter, Fundator Socie­
tatis Apostolatus Catholici, Beati nomine in posterum nuncupetur, 
eiusque corpus et lipsana, seu reliquiae, publicae venerationi pro­
ponantur, non tamen in sollemnibus supplicationibus deferenda; 
itemque permittimus ut eiusdem Dei Famuli imagines radiis deco­
rentur. Praeterea eadem Nostra auctoritate concedimus ut deo eo 
quotannis recitetur Officium de Communi Confessoris non Ponti­
ficis cum Lectionibus propriis per Nos adprobatis; et Missa pariter 
de eodem Communi cum Orationibus propriis, item per Nos ad­
probatis, celebretur, iuxta Missalis et Breviarii Romani rubricas. 
Huiusmodi vero Officii recitationem Missaeque celebrationem fieri 
dumtaxat largimur in hac Alma Urbe, ubi Beatus ipse natus et 
mortus est eiusque corpus adservatur; itemque in templis ac sa­
cellis ubique terrarum sitis, quibus Societas Apostolatus Catholici 
utitur, ab omnibus fidelibus qui Horas canonicas recitare tenean­
tur; et, quod ad Missas attinet, ab omnibus presbyteris ad templa 
seu sacella memorata, in quibus eiusdem Beati festum agatur, con­
venientibus. Denique largimur ut sollemnia Beatificationis eiusdem 
Famuli Dei peragantur, extra Urbem, in templis et sacellis, quae 
nominavimus, die designando per Ordinarios singularum dioece­
sium in quibus templa et sacella ipsa inveniuntur, intra annum, 
postquam eadem sollemnia in Sacrosancta Patriarchali Basilica Va­
ticana fuerint celebrata. Non obstantibus Constitutionibus et ordi­
nationibus Apostolicis de non cultu editis, ceterisque contrariis qui­
buscumque. Volumus autem ut harum Litterarum exemplis, etiam 
impressis, dummodo manu Secretarii Sacrorum Rituum Congrega­
tionis subscripta et Praefecti sigillo munita sini, in disceptationi­
bus, etiam iudicialibus, eadem prorsus fides adhibeatur, quae No­
strae voluntatis significationi, his ostensis Litteris, haberetur.

Datum Romae, apud Sanctum Petrum, sub anulo Piscatoris, 
die XXII mensis Januarii, anno sacro MCML, Pontificatus Nostri 
undecimo.

De speciali mandato Sanctissimi
Pro Domino Cardinali a publicis Ecclesiae negotiis 

Gildo Prugnola 
Officium Regens

Pontificiis Diplomatibus expediendis.



Num. II

DECRETUM SUPER MIRACULIS

SUPER DUBIO

An et de quibus miraculis, post, indultam eidem Beato ab Apostoli­
ca Sede venerationem, constet in casu et ad effectum de quo 
agitur.

Societatis Apostolatus Catholici conditor, Romani Cleri decus 
et ornamentum Actionisque Catholicae antesignanus, Vincentius 
Pallotti, ob heroicas virtutes ac merita, quibus praeclare enituit, 
a Summo Pontifice Pio XII die 22 mensis lanuarii, Anno lubilaei 
1950, centesimo ab eius obitu, in beatorum caelitum album ad- 
scriptus est.

Triumphales tunc honores suo filio suoque apostolo alma haec 
Urbs tribuit, eamque multae aliae per universum orbem secutae 
sunt civitates, in quibus Pallottinae Societatis sodales apostolatus 
operibus sedulo incumbunt.

Mirum itaque non est, si cito eiusdem apud Deum intercessio­
ni novi tributi fuerint favores et gratiae; imo prodigia a Deo patrata 
ferebantur. Quapropter, die 21 mensis Aprilis anni 1953, Causa 
canonizationis resumpta est, atque apostolicae inquisitiones ad ul­
teriorem Causae progressum adornatae sunt, processus scilicet su­
per binis miris sanationibus, quae precibus et meritis Beati Vincen- 
tii Pallotti a Deo dicuntur patratae.

Haec autem miracula: primum accidit Angelo Balzarani, pagi 
Roccasecca dei Volsci, ruricolae. Is, ad finem vertente mense lanua- 
rio anni 1951, parvo abscessu in collo tentatus est, inde acutus do­
lor, febris ardens, oedomata ad regionem quoque pectoris extensa, 
aliaque graviora symptomata, ex quibus duo a cura medici cer­
tiores facti sunt agi de pustula carbunculosa, gravi toxihaemiae 
coniuncta, prognosi edita quoad vitam infausta. Periti quoque ex 
officio medici atque nostri Collegii sodales eandem in sententiam 
devenerunt. Humanis remediis perperam adhibitis, die 2 Februarii 
eiusdem anni, novensilis Beati intercessio implorata est, admota ae­
groti collo eiusdem Beati imagine. Beatus adfuit: vespere eiusdem 
diei Angelus in melius se vertere coepit, libenter cibum sumpsit, 
clara laetaque voce se sanum esse aliis nuntiare potuit, atque ali­
quot dies post rusticari valuit. Pareter naturae vires et ordinem huius-

modi sanationem contigisse medentes, periti ex officio Sacraeque 
huius Congregationis medicum collegium affirmant.

Alterum Romae accidit Rerere’ dissim.) Patri Adalberto Turo- 
wski, Societatis Apostolatus Catholici Moderatori Generali. Profec­
to, talis ipse incommodae erat valetudinis, ut demum ad peculia­
rem anhaemicum statum atque ad morbosam tum cardiovascularis 
apparatus tum hepatis condicionem pervenerit. Quamobrem die 19 
mensis Decembris anni 1950 chirurgicae sectioni subiectus est, qua 
cystifellea, grandem continens calculum, ablata est. At res adeo 
in peius ruit ut, trium dierum spatio, assiduis humanis remediis 
frustra adhibitis, infirmus in imminens vitae discrimen adductus 
sit Oleoque Sancto « per unicam unctionem » delibutus fuerit. 
Comprobatum namque a peritis in arte agi de gravissima syndrome 
toxi-infectiva post-operatoria acuta, cum insufficientia cordis co- 
niuncta. lam animam agebat vespere diei 23 Decembris, cum Bea­
ti Vincentii Pallotti intercessio implorata est, atque infirmi pectori 
admota eiusdem Beati reliquia. Repente tum, mirabile, dictu, con­
versio facta est in aegroti condicionibus: placidissimo correptus est 
sommo ad sequens usque primum mane, ex quo expergefactus in­
firmus plene se convaluisse persensit. Chirurgus medicus aliique, 
qui aderant, sanationem in instanti contigisse asseverant. Nostrum 
quoque medicum Collegium, uno dempto socio, praeter et supra 
naturae leges hoc factum evenisse fatentur.

Super utraque sanatione apostolici processus conditi sunt, in 
Curia quidem episcopali Privernensi super priore, et apud Urbis 
Vicariatum super altera, eorum que agnita fuit iuridica validitas per 
Decretum Sacrae huius Congregationis die 14 Maii anni 1954 datum.

Servatis itaque omnibus de iure servandis, eadem asserta miracula 
ad examen semel et iterum vocata sunt: primum in Praeparatoria 
Congregatione in Vaticanis aedibus die 25 Octobris 1955 celebrata; 
super altera vero sanatione nova Congregatio coacta est die 2 Maii 
anni 1961, Denique super utraque sanatione generalia habita sunt 
comitia die 6 huius mensis Martii, coram Ss.mo D. N. Ioanne Papa 
XXIII, in quibus Rev.mus Cardinalis Clemens Micara, Episcopus 
Veliternus et Causae Relator, dubium proposuit: An et de quibus 
miraculis, post indultam eidem Beato ab Apostolica Sede veneratio­
nem, constet in casu et ad effectum de quo agitur. Omnes qui in­
terfuere Cardinales, Officiales Praelati Patresque Consultores suum 
quisque suffragium ediderunt. Beatissimus vero Pater, suffragia 
haec intento animo secutus, supernae sapientiae lumen impensius 
petiturus, sententiam proferre distulit.

Hodierno autem die 6 mensis Aprilis anni huius. Sacris religio­
sissime operatus, ad Se arcessiri iussit Rev.mos Cardinales Arca­
dium Larraona, S. R. C. Praefectum, et Clementem Micara, Causae 
Ponentem seu Relatorem, necnon R. P. Ferdinandum Antonelli O. 
F. NL, Fidei Promotorem Generalem meque insimul a Secretis, 
iisque adstantibus solemniter edixit: Constare de duobus miraculis, 
Beato Vincentia Palloni Confessore intercedente, scilicet de primo: 
instantaneae perfectaeque sanationis agricolae Angeli Balzarani a 
pustula carbunculosa, cum gravi toxihaemia coniuncta, et de altero: 
instantaneae perfectaeque sanationis Rev.mi P. Adalberti Turowski 
a gravissima syndrome toxi-infectiva post-operatoria acuta, cum in­
sufficientia cordis coniuncta.

Hoc autem Decretum in vulgus edi et in Acta S. Rituum Con­
gregationis inseri mandavit.

Datum Romae die 6 Aprilis a. D. 1962.

Arcadius Card. Larraona, S. R. C. Praefectus 
L. * S.

Henricus Dante, S. R. C. a Secretis

(Tab. nn. 1046r - 324c)
Romae, die 18 aprilis a. 1962

REVISA
Nicolaus Ferraro, S. R. C. Adsessoi 

Fidei Sub-Promotor Generalis



ROMANA

CANONIZATIONISBeati VINCENTII BALLOTTI
CONFESSORIS

FUNDATORIS SOCIETATIS APOSTOLATUS CATHOLICI

SENTENTIA

PROMOTORIS GENERALIS FIDEI

SUPER DUBIO

An, stante approbatione duorum miraculorum, post indultam eidem 
Beato venerationem, tuto procedi possit ad solemnem ipsius 
Canonizationem.

Beatissime Pater,

Beatus Vincentius Pallotti, die 21 Aprilis 1795 natus in Urbe, 
anno autem 1818 sacerdotio auctus, post decennium vero Semi­
narii Romani spiritualis moderator renuntiatus, anno 1835 Socie­
tatem Apostolatus Catholici condidit. Virtutibus tandem meritisque 
cumulatus, die 22 ianuarii anni iubilaris 1850 ad caelos evolavit, 
romani cleri decus et ornamentum palam laudatus.

Ipsa deinceps post saeculum anniversaria recurrente die piis- 
simae eius mortis, idest die 22 ianuarii anni iubilaris 1950, a Prae­
decessore Tuo Pio XII, f. r., inter Beatos solemniter fuit adscriptus.

Exeunte vero eodem anno 1950 et subsequenti ineunte 1951, 
ad novi Beati invocationem duae contigerunt sanationes, quae pro­
digiosae visae sunt: quare Causa Canoniza tionis reassumpta est et 
Processus apostolici adornati sunt ad eas iuridice cognoscendas.

Quibus absolutis, super iisdem sanationibus, Angeli scilicet 
Balzarani a pustula carbunculosa cum gravi toxihaemia coniuncta, 
et Patris Adalberti Turowsld a gravissima syndrome toxinfectiva

postoperatoria acuta, diu acriterque, super altera praesertim, di­
sceptatum est. Praevia autem Collegii Medici unanimi ac favora­
bili sententia de priori sanatione, el fere unanimi de altera, die 
tandem 6 martii vertentis anni 1962 Congregatio Generalis coram 
Sanctitate Tua celebrata est, et die 6 subsequentis mensis aprilis 
eadem Sanctitas Tua, lato decreto, constare edixit de duobus mi­
raculis.

Quae cum ita sint, humilem sententiam meam profero, nil 
aliud superesse, nisi Tu, Beatissime Pater, suprema auctoritate Tua 
decernas, tuto procedi posse ad solemnem Beati Vincentii Pallotti 
Canonizationem.

Hanc quidem devota mente praestolantur cuncti Religiosae 
Familiae a Beato conditae Sodales, universique almae romanae Ur­
bis clerici et Christifideles.

luvat denique recolere Beatum Vincentium anno 1849, tem­
porum calamitate Apostolica sede undique oppugnata, et Ecclesia 
universa gravissimis laborante difficultatibus, Servo Dei Pio IX 
Summo Pontifici supplices admovisse preces, ut ad fidem tuendam 
et christianos mores instaurandos, Concilium Oecumenicum coadu­
nare dignaretur. Auspicato proinde quodammodo venit, ut Cano- 
nizatio Beati Vincentii inlucescente Concilio Oecumenico Vaticano 
altero contingat.

Romae, die 11 maii 1962.

Fr. Ferdinandus Antonelli, O. F. M.
S. Cons. Ade., Fidei Promotor Generalis


